
Асримизнинг энг глобал муаммоларидан бири сув ҳавзаларини 

ифлосланишини олдини олишдан иборатдир. ”Уйжойкоммунал” 

Вазирлигининг маълумотларига асосан, Республикамиз қишлоқ 

жойларида 98 фоиз оқова сувлар қайта тозаланмасдан ер ости сувларига 

сингдирилиб юборилади[1, 4-б.]. Бу эса ер ости ва ер усти ичимлик сув 

захираларини ифлосланишига олиб келади. 

Кейинги йилларда ҳукуматимиз томонидан қатор қарорлар Ўзбекистон 

Республикаси Вазирлар Маҳкамасининг 03.02.2010 йилдаги 11-сонли 

қарор, 2003 йил 1 майдаги 199-сонли қарор ва 2018 йил 11 ноябрдаги 820-

сонли қарорлар қабул қилиниб, улар асосан сув ҳавзаларининг санитария 

ҳолатларини яхшилашга қаратилганлиги исботимиз далилидир. 

Қишлоқ аҳолисидан чиқадиган оқова сувларнинг таркибида органик 

моддалар жуда кўп бўлади. Уларнинг таркибидаги органик ифлос 

моддалар, бактериялар ривожланиши учун қулай шароит яратади. Шунинг 

учун оқова сувларни тозалашда уларнинг таркибидаги ифлос моддаларни, 

айниқса органик моддаларни сувдан ажратиб олиш ва зарарсизлантириш 

муҳим омиллардан биридир. 

Кичик аҳоли яшаш жойларидаги оқова сувларни тозалаш 

қурилмаларининг ўзига хослиги шундан иборатки, улар кам жой талаб 

этадиган, иқтисодий жиҳатдан қулай, камхарж қурилмалар бўлиши лозим. 

Оқова сувларни тозалаш иншоотлари шундай жойлаштирилган бўлиши 

керакки, тозаланадиган сувлар биридан иккинчисига кетма-кет оқиб 

ўтиши керак. 

Бу мақоладан асосий мақсад Ўзбекистон шароитига мос ҳолда ишлайдиган 

қулай, экологик жиҳатидан хавфсиз, камхарж қурилмалар мажмуасини 

таклиф этишдир. Биз қуйидаги қурилмаларни таклиф этамиз: механик, 

биологик, кимёвий тозалаш ва оқова сувларни зарарсизлантириш 

жараёнлари бўлакларга бўлинган бир қурилманинг ичида амалга 

оширилади. Тозаланган оқова сув грунт-ўсимлик майдонига чиқарилади. 

Иншоотларда авваламбор оқова сув таркибидаги осилма бўлган 

ифлосликлар тутилиб, ундан сўнг асосий эримаган ифлос моддалар 

ажратиб олинади. 

Ўзбекистонда кўпгина шаҳар ва туман марказлари ер ости сув манбаидан 

ичимлик суви сифатида фойдаланиладилар. Сув таъминотининг 60% ер 

ости сув манбасига тўғри келади. Охирги йилларда кишлоқ хўжалик 

экинларига кўп миқдорда минерал ўғитлар солиниши оқибатида грунт 

сувларининг минераллашуви кескин ортмоқда. Нитратнинг ер ости 

сувидаги концентрацияси ўртача 90 мг/л ни ташкил этмоқда, [6, 143-б.]. 

Рухсат этилган концентрация эса 45 мг/л, [7, 2-б.]. Демак, рухсат этилган 

концентрациядан камида икки баробар ортиқ. Бу эса ер ости сув 

манбаларини ичимлик суви истеъмоли учун ишлатишдан аввал 

нитратларни тозалаш усулларини қўллашни тақазо этади. 

Ичимлик сувида азотли минералларнинг (аммоний, нитратлар, 

нитритлар) бўлиши инсон организмида кислородга бўлган талабни 

кучайишига олиб келади. Азотли моддалар ер ости сувларига табиий ва 

антропоген йўл билан тушади. Асосий антропоген манбаларига 

қуйидагилар киради: азот ўғитлари, септиклардан тушадиган дренаж 

сувлари, чорва фермалари, саноат ва маиший-хўжалик оқова сувлари. Бу 

ҳолат ер ости суви таркибининг ёмонлашувига олиб келади, асосан 

нитратларнинг ва нитритларнинг миқдори 2-3 РЭЧМдан 10-16 РЭЧМгача 

ошиб кетди, [6]. 

Ер ости суви, ер усти суви манбаига қараганда узоқ вақт нитратларни 

ўзида сақлаб қолиш қобилиятига эга. Бунинг сабаби ер ости сув 

манбаларида биологик ўз-ўзини тозалаш жараёни содир бўлмайди ва 

гидродинамик жараёнлар хам жуда секин кечади. 

Юқоридаги маълумотларни инобатга олиб, ер ости сувларига 

тозаланмаган оқова сувларни тушишини камайтириш мақсадида, 200 

кишига мўлжалланган оқова сувларни тозалаш қурилмасини Ўзбекистон 

шароитида қўлланилишини аниқ мисолларда кўриб чиқамиз. Солиштирма 

сув миқдори 120 литр бир киши учун қурилиш меъёрлари ва қоидаларига 

асосан қабул қилинади. 

Хулоса қилиб шуни айтиш керакки марказлашган канализация тизимлари 

билан таъминланмаган аҳоли яшаш худудларида ҳосил бўладиган оқова 

сувларни локал канализация иншоотлари орқали тозалаш экологик, 

иқтисодий ва қурилиш жараёнининг соддалиги билан ажралиб туради. 

Таклиф этилаётган локал канализация иншоотининг оқова сувларни 

тозалаш технологияси қуйидагича: тиндириш; аэрация; 

зарарсизлантириш. Бу технология бўйича оқова сувларни тозалаш 

жараёнидан сунг, тозаланган оқова сувлар атроф-муҳитга, табиатга, ер 

усти ва ер ости ҳавзаларига ножўя таъсирларини камайтиради. 



` 

159 
  

 

«Zamonaviy dunyoda innovatsion tadqiqotlar: Nazariya 

va amaliyot» nomli ilmiy, masofaviy, onlayn konferensiya 

Тозаланган оқова сувларни техник экинларни суғоришга жалб этиш 

орқали шу худуддаги сув танқислигини қисман бўлсада олдини олишга ва 

сувни исроф бўлмаслигига ёрдам беради. 

